Ano cero en Belén

Imperial Roma e tirana,
dun Neno anda & procura,
nado en humilde portal

en Belén e baixo a lua.

Aqueles choros primeiros
a longa noite acubilla,
daquel botado aos camifios

da ferida Palestina.

Ailalala / Ailalalelo,

chegado ¢/ a nés o Neno.

Da palabra fixo luz
o destino desafiando,
do poder medo non tivo,

con sangue nos pés descalzos.

Vinte séculos van xa
segundo a Historia nos conta,
o seu credo e os seus actos

deixaron pegada fonda.

Ailalala / Ailalalelo,

chegado é/ a nos o Neno.




De mercadores no templo
alertou con gran carraxe,
ensinanza inesquecibel

para toda a humanidade.

Samaritana a sda vida,
multiplicou pans e peixes,
sobre as augas camifiou,

a sua morte foi semente.

Ailalala / Ailalalelo,

chegado é/ a nos o Neno.

No deserto en cada area
inda os seus pasos resoan,
na inmensidade do mundo

arde viva a sua memoria.

Desde a chairega Begonte
ata a Fisterra mareira,
aquel Neno feito Home

¢é caliz da nosa Terra.

Ailalala / Ailalalelo,

chegado é/ a nos o Neno.



